ЖАЛПЫ АТА-АНАЛАР ЖИНАЛЫСЫНЫҢ ХАТТАМАСЫ №1
                                      2024–2025 оқу жылы
Өткізілген күні: 12 қыркүйек 2024 жыл
Өткізу орны: «Айкөркем» балабақшасы
Қатысқандар: 38 ата-ана.
Жиналысты өткізген: әдіскер Бекеева Л
КҮН ТӘРТІБІ:
1. 2024–2025 оқу жылының міндеттерімен таныстыру.
2. «Отбасы мен балабақша бірлігіндегі тәрбиенің маңызы» тақырыбында баяндама (тәрбиеші Кенганова Г.).
3. Әдіскер Бекеева Л. ұйымдастырған «Бала көзімен әлем» атты тренинг.
4. Балалардың балабақшаға бейімделуіне байланысты ұсыныстар мен қорытынды.
ЖИНАЛЫС БАРЫСЫ:
1. 2024–2025 оқу жылының міндеттері туралы.
Тәрбиеші Кенганова Г. жаңа оқу жылының негізгі бағыттарымен таныстырды.
Негізгі мақсат – баланың жан-жақты дамуына қолайлы орта құру, отбасымен серіктестік қарым-қатынасты нығайту, оқу-тәрбие процесінде ұлттық құндылықтар мен мәдениетті дәріптеу.
Тәрбиешілер мен ата-аналар арасындағы өзара байланыс балалардың жеке қабілетін дамытуда маңызды екені атап өтілді.
2. Баяндама:
Тақырыбы: «Отбасы мен балабақша бірлігіндегі тәрбиенің маңызы»
Баяндамашы: тәрбиеші Кенганова Г.
Баяндамада ата-ананың бала тәрбиесіндегі орны ерекше екендігі, алғашқы тәрбие ошақтарының бірі — отбасы екендігі айтылды.
Бала балабақшаға келгенде өзіне таныс құндылықтарды — сүйіспеншілікті, мейірімділікті, сыйластықты — ата-анасынан көруі маңызды.
Тәрбиеші балабақша мен отбасының ортақ мақсаты — баланың жеке тұлға болып қалыптасуына жағдай жасау екенін түсіндірді.
Баяндамада көтерілген негізгі ойлар:
· Балаға мейірім мен назардың жетіспеуі оның эмоциялық дамуына кері әсер етеді;
· Үй мен балабақша арасындағы бірізділік – тәртіп пен мінез-құлық тұрақтылығын қамтамасыз етеді;
· Баланың жетістігін үнемі мадақтау, сенім білдіру – өзіндік бағалауын қалыптастырады.
3. Тренинг: «Бала көзімен әлем»
Өткізген: әдіскер Бекеева Л.
Тренинг барысында ата-аналарға шағын психологиялық жаттығулар ұсынылды.
Мақсаты – ата-аналарға өз баласының сезімін түсінуге, баланың көзқарасымен әлемге қарауға мүмкіндік беру.
Тренинг тапсырмалары:
1. «Менің баламның көңіл күйі» – ата-аналар өз баласының таңертеңгі сезімін сипаттап, оны қалай жақсартуға болатыны жөнінде ой бөлісті.
2. «Балаға хат» – ата-аналар өз баласына жылы лебіздер жазды.
3. Қорытынды бөлімде әдіскер әр баланың бейімделу кезеңінде ата-ананың жылы сөзі мен қолдауының маңызын атап өтті.
Ата-аналар тренингтен үлкен әсер алып, балаларға деген назар мен сабырдың маңызын түсінді.
4. Баланың балабақшаға бейімделуіне қатысты ұсыныстар:
· Баланы таңертең жылы жүзбен қарсы алып, балабақша туралы тек жағымды пікір айту;
· Баланың күн тәртібін үй жағдайында да ұстану;
· Баланың өз бетінше әрекет етуіне мүмкіндік беру (киіну, тамақтану, ойын таңдау);
· Тәрбиешімен тұрақты байланыста болу;
· Күн сайын баламен күн қалай өткені туралы сөйлесу.
ҚАУЛЫ ҚАБЫЛДАНДЫ:
1. 2024–2025 оқу жылының негізгі міндеттерін ата-аналар назарына алу.
2. Бала тәрбиесінде отбасы мен балабақша арасындағы серіктестікті нығайту.
3. Әдіскер ұйымдастырған тренингтер мен ата-аналарға арналған семинарларға белсенді қатысу.
4. Баланың бейімделу кезеңінде тәрбиеші мен ата-ананың тығыз байланысын қамтамасыз ету.

